1JUAN 1:1 i 1JUAN 1:9

PRIME GUI'CHI BICAA SAN
JUAN

Stiidxa enda nabani ' . .
1 Chi glie nia laatu stiidxa Jesucristu ni rudii

laanu enda nabani ni qué zaluxe. Maca nuu be
dxi uya' guidxilayu ne bidxifia dxi biuu be ndaani
guidxilayu ne bina diaga du laabe ne bidu'ya du
laabe. Bidu'ya dxichi du laabe ne gudana du
laabe, 2 ne ma cayué nia laatu ni bidu'ya du que.
Racaladxe guiene tu cadiuya' be sinuque macanuu
be dxiuya' guidxilayu. Uyuu be ra nuu Bixhoze be
peru beeda be ra nuu du ne binibid' du laabe.

3 Cayué nia laatu ni bidu'ya du ne ni bina diaga
du, ti chu' né tu laadu tobi si casi nuu né nu Dios
tobi si ne Jesucristu Xiifii'. 4 Ne cucaa ni lu gui'chi
ri para laatu ti guieche chaahui tu pur ira ni.

Dios zeda gaca biaani
5 Cayabi du laatu ni bisiidi Jesucristu laadu, ne
ndinga laani: Dios zeda gaca casi biaani', ne enda
ruchee stinu zeda gaca casi guelacahui, ne gasti
guelacahui ra nuu be. 6 Nga runi pa gabi nu nuu
né nu laabe tobi si peru canauché' nula? cusiguii

nu ne cadi dxandi nuu né nu laabe tobi si. 7 Peru
pa dxandi sa né nu laabe ra naya'nila? ma ird nu

zaca nu tobi si ne zusid rini sti Jesucristu Xiifii be
laanu de ird ni huaché' nu.

8 Pa gabi nu qué huaché' nu la? cusiguii nu
lacalaanu ne qué lica ganna nu xii nga ni dxandi'.
9Peru pa uxhuba donda nu 1u be nanna dxichi nu

zuni be ni ma uni' be, zuxha be stonda nu ne zusia
be ladxid¢' no de ird ni nadxaba', purti jneza ni
runi be. 10 Pa gabi nu qué huaché' nula? cani nu
rusiguii be, ne cadi dxandi ma ucuaa nu stiidxa be.

2

Nuu tu cani' pur laanu

1Xiifie huiine ca’, cucaa ird ndi 1u tu para cadi
uchee tu. Peru pa chu' tu uchee la? napa nu
tu cani' né Dios pur laanu, Jesucristu ni qué fiuu
dxi nuchee. 2 Laabe gudixe be saca bixd stonda
nu, ne cadi sti si nu, sinuque ne sti ira xixé binni
guidxilayu.

3 Pa cayuni nu ni gudixhe Cristu guni nu la?
zacd nanna dxichi nu runibiad' nu laa. 4 Tutiica na
runibid' laabe, peru qué runi ni na be la? cusiguii,
ne qué lica ganna xii nga ni dxandi'. 5 Peru ni runi
ni na be la? nadxii laabe de idubi ladxid¢'. Zaca
rihuinni dxandi nuu né nu laabe tobi si, pa guni

nu ninabe. 6Ninanuuné Dios tobi sila? naquiifie
sa casi uza Cristu.

Ninexhe guninu

7Hermanu ca', cadi caguixhe xiixa nacubi guni
tu, sinuque cucaa ni maca nanna tu dede dxi bizulu
tu bicaa diaga tu stiidxa Dios. Ne ndi nga laani:
“Laganaxhii saa.” Maca gu'ta ni dede chiqué ne
maca bina diaga tu ni. 8 Peru casi fiaca nacubi ni
yanna, purti ma beeda Cristu ni dxandi biaani’,
ne ma cadi canaza nu lu guelacahui casi chiqué.
Ma cayaca ni bina diaga tu guni tu que, purti bi'ni
Cris%u ni, nelaatulaca cayuni tu ni purti ma nadxii
saa tu.

9Ni na ma nuu ra naya'ni peru nanala'dxi stobi

la? nuu ru ra nacahui. 10 Ni nadxii stobi la?
canazdranaya'nine qué ziuu ni usabalaa. 11 Peru

ninanala'dxistobila? nuuruluguelacahuine qué
ganna paladu che’, purti canaza ranacahuine ma
bisicheepa ni lu.

12 Cucaa ndilu tu, xiifie huiine ca', purti ma guca
perdonar ni bichee tu pur ni bi'ni Cristu. 13 Cucaa
ndi Iu tu, cani jma huaniisi, purti ma runibia' tu
Cristu ni maca nuu dxi uya' guidxilayu. Cucaa ndi
10 tu, cani zeda niisi ru' purti ma gudixhe dxi tu
binidxaba'.

Nima bicaa Iu tu, xiifie huiine ca', bicaa ni purti
ma runibid' tu Dios. 14 Ni ma bicaa lu cani ma
huaniisi la? bicaa ni purti ma runibia' tu Cristu ni
maca nuu dxi uyd' guidxilayu. Ne ni bicaa lu cani
zeda niisi ru la? bicaa ni purti ma zuhuaa dxiichi
tune ma napa tu stiidxa Dios ndaaniladxido' to ne
ma gudixhe dxi tu binidxaba'.

15 Cadi ganaxhii tu guidxilayu nin ni nuu
ndaani'. Ninadxii guidxilayula? cadi nadxii Dios.
16 Ndaani guidxilayu ri' riula'dxi binni guni ni na
ique ne gapaird nigu'ya', ne gaca tuuxa nezalu ca
xcaadxi. Peru cadi de Dios zeeda ira nga, sinuque
de binni guidxilayu. 17 Canitila guidxilayu ne ira
ni nuu ndaani ni que, peru qué ziuu dxi initila ni
guni ni na Dios.

Ni dxandine enda rusiguii
18 Xiifie huiine ca’, ma cadxifia dxi iluxe guidx-
ilaya. Ma huayuna diaga tu ziasa tobi ucaa lu
Cristu, ne de ca yanna ma nuu stale cayuni casi chi
guningue. Ngaruni nanna numa cadxifia dxi que.

19 Uyuu cabe lade nu peru cadi de laanu laacabe.
Purti pa fiaca de laanu laacabe la? fiaana né cabe
laanu. Biree cabe ti ihuinni cadi ird ni nuu né
laanu de laanu laa.

20Perulaatu, ma bidii Cristu Espiritu Santulaatu
ne ird turiene tu xii nga dxandi'. 21 Cadi cucaa ndi
10 tu purti qué ganna tu ni dxandi', sinuque purti
nanna tu ni, nga runi cucaa nilda tu. Ne ma nanna
tu, ni zinanda ni dxandi la? qué rusiguii. 22 Tuu
nga rusiguii pue. Ni na cadi dxandi Jesus nga ni
nexhe gueeda que. Ni ini' zaca la? nga nga ni
cucaa lu Cristu ca, purti qué na guni cre laabe, nin
Bixhoze be. 23 Ni qué runi cre Xiifii Dios la? laca
qué runi cre Dios. Peru ni nuu né Xiifii be tobi si
la? laca ma nuu né laabe tobi si.

24 Cadi ixele tu de ni ma bina diaga tu dede dxi
bizulu bini cre tu. Pa gapa tu ni ndaaniladxidé' to
la? qué zaxele tu de Dios nin de Xiifii'. 25 Ma bidii
stiildxa Jesucristu udii laanu enda nabani ni qué
zaluxe.

26 Bicaa nga lu tu purti nuu tu racala'dxi quite
laatu. 27 Peru laatu, ma bidii Jesucristu laatu
Espiritu Santu. Ma cadi caquiifie tu tu usiidi laatu,
purti ird ni naquiifie ganna tu, zusiidi Espiritu que
laatu. Qué zusiguii be laatu sinuque zabi be laatu
nidxandi'. Laguiaana né Cristu tobi si, casi cayabi
be laatu guni tu.

28 Nga nga laani, xiifie huiine ca', cadiixele tu de
Cristu ti cadi idxibi tu ora gueeda be ne cadi itui
la tu ora gu'ya tu laabe. 29 Pa ma nanna tu jneza
ni runi Jesucristu la? laca fianna tu xiifii Dios cani
runijneza.

3

Ca xiifii Dios

1Laguuya si pabiad' nadxii Dios laanu dede rabi
laanu xiifii'. Ne dxandi xiifii be laanu. Qué ganna
binni pa xiifii be laanu ne qué riene ca laanu purti
qué runibid' ca laabe. 2 Hermanu ni nadxiee ca',
ma xiifii Dios laanu, peru ca'ru ganna nu ximodo
pe chi aca nu dxi gueeda Cristu. Ni nanna sinula?
zaca nu casi laa purti zadu'ya nu ximodo pe laa.
3Ne ird cani ca 11 gueeda be para gaca ca zaca la?
ruyubi cadi uchee casi qué ruchee Jesucristu.

4 QOra cuchee binni la? cadi cayuni ni gudixhe
Dios gaca', ne nga nga pecadu. ®> Laatu ma nanna
tu beeda uxha Jesucristu stonda nu, ne laa gasti
donda luguiad'. 6 Nga runi cani nuu né laabe tobi
si, qué ziaana lu na enda ruchee, ne ni qué uyubi
iree de lu nd ni la? qué runibid' laabe ne qué
ganna ximodo laabe. 7 Cadi udii tu lugar chu' tu
quite laatu, xiifie huiine ca'. Ni nabani jneza la?
nga nga ni ma bia ladxidd' casi naya ladxido' be.
8 Peru ni nisi canauchee la? xpinni binidxaba laa,
purti dede bizulu binidxaba nisi cuchee. Nga runi
beeda Xiifii Dios, beda uchia xhiifia binidxaba'.

9 Ca xiifii Dios 1a? zuyubi cadi uchee purti ma
za ca de Dios. Ma queé ziula'dxi ca uchee ca', purti
ma xiifii Dios laaca'. 10 Sicari nga rihuinni una
xiifii Dios ne und xiifii binidxaba': tutiica qué guni
jneza ne cadi nadxii stobi la? cadi xiifii Dios laa.

Ganaxhii saa nu

11 Nga nga ni bina diaga tu dede dxi bizulu bini
cre tu: naquiifie ganaxhii saa nu. 12 Cadi gaca

nu casi Cain, purti laa xpinni binidxaba laa. Biiti
bi'chi purti si bi'chi bi'ni jneza ne laa co'.
13Hermanu stinne ca', cadiidxagayaa tu pa gaca

nanala'dxi binni laatu. 14 Laanu ma biré' nulu na
enda guti, ma napa nu enda nabani ni queé zaluxe.

Rihuinni ni purti nadxii nu binni. Ni cadi nadxii
binnila? nuu ru lu né enda guti. 15 Ni nanala'dxi

stobila? zeda aca casi cani ruuti binni. Ne nanna
tu qué gapa cani ruuti binni enda nabani ni qué

zaluxe. 16 Bilui' Jesucristu laanu xi pe nga enda
ranaxhiira guti purlaanu. Ne laanu laca naquiifie
quixhe nu xpida nu pur stobi. 17 Pa nuu tuuxa
napa ni caquiifie ne gu'ya qué gapa stobi gasti',
ne qué guia laabe la? ximodo na nadxii Dios.
18 Xiifie huiine ca', cadi gabi si nu nadxii nu binni
sinuque ganaxhii nu laaca de idubi ladxid¢' no ne
usihuinni nu nira acané nu laaca'.

Ximodo rihuinni und nga xpinni Dios
19 Zacd zanda ganna nu dxandi xpinni Dios

laanu ne zanda chu' dxi ladxid¢' no nezalu. 20 Ne
pa nuu nu xizaa purti cayabi ladxidé' no laanu

cadi jneza cayuni nu la? guietenala'dxi nu, jma
nandxd' Dios que laani ne laa nanna ird ni nuu
ndaani ni.

21Peruhermanu ca', pa cayabiladxid6'nolaanu
cayuni nu ni na Dios la? zanda idxifia nu laa sin
idxibi nu, 22 ne intiica inaba nu laabe zudii be
laanu purti cuzu'ba nu stiidxa be ne cuyubi nu
guni nu ni riula'dxi be. 23 Ne ndi nga ni gudxi be
laanu guni nu: guni cre nu Jesucristu Xiifii be, ne
ganaxhii saa nu casi gudxi laanu guni nu. 24 Cani
guninina be ca, nuu né laabe tobi si ne laabe nuu

né belaa. Nanna nunuu né be laanu purti bidii be
Espiritu stibe laanu.

4

Ximodo ganna nu una ni napa Espiritu sti Dios
1 Hermanu ni nadxiee ca', cadi tutiica na cus-
ini' Dios laa maca ziguni cre tu, sinuque laguuya
chaahui pa dxandi napa be Espiritu sti Dios. Purti

ma canazd stale ni canani' zaca. 2 Sicari zanna tu
pa Espiritu sti Dios napa cabe o pa co": ni runi cre

beda gaca Jesucristu binni guidxilayu, laa napa
Espiritu sti Dios. 3 Ne pa qué runi cre cabe zaca
la? qué gapa cabe Espiritu sti Dios sinuque napa
cabe espiritu sti ni gueda ucaa lu Cristu que. Ma
ru huayuna diaga tu zeeda be ne mapeca nuu be
ndaani guidxilayu.

4 Xiifle huiine ca', laatu xiifii Dios laatu, ne
ma gudixhe dxi tu cani rusiguii que, purti jma
nandxo' ni nuu né laatu que ni nuu né cani zi-
nanda guidxilayu. 5 Laacabe guidxilayu zinanda
cabe. Nga runi de guidxilayu ribee cabe ni rui’'
cabe, ne rucaa diaga cani zinanda guidxilayu laa-
cabe. 6 Perulaanu zinanda nu Dios ne rucaa diaga
cani runibid' Dios laanu; peru cani qué runibid'
Diosquérucaadiagalaanu. Zacarihuinniunanga
rini' ni rabi Dios laa, ne una rini' ni rabi dxa ni
rusiguii que laa.

De Dios reeda enda ranaxhii
7 Hermanu ni nadxiee ca', naquiifie ganaxhii
saa nu purti nadxii Dios ird nu. Nga runi ni
ganaxhii binni zaca la? xiifii Dios laa ne runibia'
Dios. 8 Peru ni cadi nadxii stobi la? qué huayuu

dxi gunibid' Dios, purti de Dios nga reeda enda
ranaxhii. 9 Bilui' laanu pabid' nadxii laanu ra
biseenda tobi lucha Xiifii ndaani guidxilayu, beda
udii laanu enda nabani ni qué zaluxe. 10 Ne sicari
rihuinni xi pe nga enda ranaxhii: cadi laanu gu-
naxhii nu laabe, sinuque laabe gunaxhii be laanu
ne biseenda be Xiifii be beda tixe ird ni huaché' né
nu laabe.

1T Hermanu ni nadxiee ca', pa nadxii Dios laanu
bia' cd 1a? laca naquiifie ganaxhii saa nu. 12 Iruti
qué huayuu dxi gu'ya Dios, peru pa nadxii saa nu
la? nuu né be laanu tobi si ne rihuinni dxandi
nadxii nu laabe.

13 Nanna nu dxandi nuu né nu laabe tobi si, ne
laabe nuu né be laanu tobi si, purti bidii be laanu
Espiritu stibe. 14 Bidu'ya du beeda Xiifii be ne ma
cayul né du binni biseenda be laa beda ula binni
guidxilayd. 15 Tutiica runi cre dxandi Xiifii Dios
Jesus ne rini' ni nezalu binni 1a? nuu né Dios tobi
si, ne Dios nuu né laa tobi si.

16 Nanna nu ne runi cre nu nadxii Dios laanu.
De Dios nga reeda enda ranaxhii. Nga runi ora

nadxii saa nu rihuinni nuu né nu Dios tobi si, ne

Dios nuu né laanu tobi si. 17 Ne ora ma dxandi
nadxii nu Dios la? ma qué zadxibi nu cuidxi be

cuentalaanu, purti nanna nu nuu né nulaabe tobi
si, casi nuu né Jesucristu laabe tobi si, neca nuu
nu ndaani guidxilayu. 18 Peru pa ridxibi nu idxifia
dxi que la? cadxibi ru nu gusaba na be laanu ne
rihuinni ca'ru ganaxhii chaahui nu laabe, purti
qué zanda idxibi nu tobi ni nadxii nu, ne ni nanna
nu nadxii laanu.

19 Nadxii nu laabe purti nirudé' laabe gunax-
hii be laanu. 20 Pa nuu tu na nadxii Dios peru

nanala'dxi stobi la? rusiguii. Purti pa qué zanda
ganaxhii be stobi, nin ne ruuya be laa la? ximodo
zanda ganaxhii be Dios qué ruuyabelaaya'. 21 Ndi
nga ni gudixhe Cristu guni nu: ni ganaxhii Dios1a?
laca naquiifie ganaxhii binni.

S

Zanda quixhe dxi nu enda nadxaba’'
1Pa ma runi cre nu Jesus nga Cristu ni biseenda
Dios la? ma xiifii Dios laanu. Ne pa nadxii nu
Dios Bixhoze nu la? laca zanaxhii nu ca xiifii'.
2 Pa nadxii nu Dios ne runi nu ni na la? rihuinni
laca nadxii nu ca xiifii'. 3 Sicari nga ganaxhii nu
Dios: guni nu ni na. Ne cadi nagana ni na be
guni nu, 4 purti pa ma xiifii be laanu la? zanda
quixhe dxi nu ird enda nadxaba ni nuu ndaani
guidxilayu. Zanda guni nu ni purti ma runi cre nu
Cristu. 5Iruti qué zanda quixhe dxi enda nadxaba
sti guidxilayu ri' pa qué runi cre Jesus nga Xiifii
Dios.
Ximodo rihuinni tuu nga Cristu
6 Ra uyuu nisa Jesucristu ne ra guti bihuinni tu
laa. Cadi ra uyuu nisa si bihuinni Dios biseenda
laa, sinuque ne ra bixhii be rini ra guti be. Nga
ni rabi Espiritu Santu laanu, ne dxandi ni rini'.

7 Chonna nuu ibd' na dxandi ni: Dios Padre ne
Xiifii ne Espiritu Santu. Chonna cabe peru tobi si

laacabe. 8 Ne nuu chonna modo ndaani guidxi-
layu rihuinni dxandini: tobira uyuu nisa be, stobi
ra guti be, ne laca rabi Espiritu Santu laanu dxandi
ni. Ne ni na Espiritu Santu la? ngue ca rini' xhupa
ca. 9 Ricaa nu ni rabi binni laanu, ne jma rusi
naquiifie icaa nu nirabi Dios laanu. Rabi be laanu

Xiifii be Jesus. 10 Ni runi cre Xiifii Dios la? rabi
ladxid¢' laa dxandi ni na Dios. Peru ni qué runi
cre Dios la? na rusiguii Dios purti ma gudxi Dios
laanu Xiifii Jesus peru qué fiuni cre. 11 Ndi nga ni
gudxibelaanu: zudii be laanu enda nabani ni qué
zaluxe, ne nuu ni lu nd Xiifi be. 12 Ni ma nuu né
Xiifii be tobi si la? ma napa enda nabani ca, peru
ni cadi nuu né Xiifii be tobi sila? qué gapa enda
nabani ni qué zaluxe.

Gasti xi pur chu' nu xizaa

13 Cucaa ndi Iu tu, cani ma runi cre Xiifii Dios, ti
ganna tu ma napa tu enda nabani ni qué zaluxe.

14 Nanna dxichi nu pa inaba nu ni riula'dxi Dios
gaca la? zucaa diaga laanu. 15 Casica nanna nu
zucaa diaga be laanu la? zaqueca nanna nu zudii
be ni.

16 Pa gu'ya tu cuchee tihermanu, peru cadi enda
ruchee para unitilu la? laini' né Dios pur laabe
ne zudii laabe enda nabani, pa dxandi cadi enda
ruchee nirunitila ni. Nuu enda ruchee ni runitily,
ne cadicayabelaatuini'né tu Dios pur caniruchee
zaca. 17Ira enda ruchee nga pecadu nezalu Dios,
peru nuu enda ruchee ni qué runitilu pe'.

18 Nanna nu qué riaana cani ma xiifii Dios lu
na enda ruchee, purti rapa Jesucristu Xiifii Dios
laaca’, ne qué zaga'na binidxaba laaca'.

19Nannanu xpinniDioslaanu, nelacanannanu
naaze dxiichi binidxaba idubi guidxilayu.

20L.acananna numa beeda Xiifii Dios, ne bisiene
laanu ti gunibid' nu tobi lucha Dios. Nuu né nu
Jesucristu Xiifi be tobi si. Laa nga tobi lucha Dios,
ni macanuu dxi uya' guidxilayu ne laa rudii enda

nabani ni qué zaluxe. 21 Xiifie huiine ca’, cadi ucui
tu stobi jlugar Dios, nin binni nin xiixa ru'. Ameén.

